5-11 класстарга тыва дыл эртеминге аннотация

Тыва дыл тыва нацияныӊ дылы болур. Ында тыва улустуӊ төрээн дылын сайзырадып келген байлак дуржулгазы, мерген угааны, угаан-бодалыныӊ чедиишкиннери мөөӊнеттинген. Ол тыва культураныӊ - улустуӊ аас чогаалыныӊ, литератураныӊ, театр уран чүүлүнүӊ болгаш уран чүүлдүӊ өске-даа янзыларыныӊ, парлалганыӊ, эртемниӊ, ажыл-херек чорудулгазыныӊ, өөредилгениӊ болгаш кижизидилгениӊ дылы апарган. Ынчангаш тыва дылды өөредириниӊ программазы үндезин деӊнелге Тыва Республиканыӊ Өөредилге  яамызыныӊ  «5-11 класстарга Программалар. Тыва дыл. Харылзаалыг чугаа сайзырадылгазы. Тыва аас чогаалы болгаш литература» деп номунга үндезилеп делгереӊгей кылдыр тургустунган. 
Тыва школаларга, өөредилге черлеринге төрээн дылды өөредири уругларныӊ угаан-медерелин сайзырадырынга, оларны эки мөзү-шынарга кижизидеринге хөй таарымчалыг аргаларлыг. Төрээн дылын шиӊгээдип алыры - өөреникчилерге өске эртемнерни билип албышаан, долгандыр турар амыдырал, бойдус билиглерин калбартып, улуг салгалдыӊ дуржулгазын ажыглап билиринге чаӊчыктырар.
	Тыва дылды өөредириниӊ сорулгалары, кылыр ажылдары:
-Өөреникчилерге фонетика, лексика, сөс чогаадылгазы, грамматика (морфология, синтаксис), стилистикага тодаргай билиглерни бээр, алган билиглерин практика кырынга ажыглап билириниӊ мергежилдерин, чаӊчылдарын хевирлээр.
-Шын бижиириниӊ, бижик демдектерин шын салырыныӊ быжыг чаӊчылдарын бээр.
-Алган теориялыг билиглеринге даянып, программа негелделеринге дүүштүр боттарыныӊ бодалдарын аас, бижимел харылзаалыг чугаага илередири.
-Литературлуг дылдыӊ нормаларынга чаӊчыктырар, сөс курлавырын байыдар, чугаазыныӊ культуразын бедидер.
-Ниитилел амыдыралынга тыва дылдыӊ ужур-дузазын, хөгжүлдезин, өске дылдар аразында ээлеп турар туружун бөдүүн билиглер-биле таныштырар.
-Төрээн дылынга камныг, сонуургалдыг, хандыкшылдыг болурунга кижизидер.
-Өөреникчилерни номга, шын, медерелдиг, аянныг номчуурунга сундулуг болурунга кижизидер, боттары боданып өөрениринге чаӊчыктырар.
-Мөзү-шынар, эстетика, күш-ажыл талазы-биле кижизидилгеге бүрүнү-биле ажыглаар.
-Харыысалгалыг болурунга, өөредилгениӊ, күш-ажылдыӊ сагылга-чурумунга кижизидер.
Бо сорулгаларны чедип алырда башкыныӊ ниити культурлуг деӊнелин бедидери, дыл эртеми, методика, ниити педагогика, ИКТ, чаартылгалар  талазы-биле  белеткелин ургулчу бедидери, бодунун хулээлгезин харыысалгалыг,чогаадыкчы ёзу-биле кууседири
5-11 класстарга тыва дыл эртемин өөредириниӊ кол угланыышкыны, негелделери. Программанын кол угланыышкыны- школага тыва дыл эртемин (курузун) өөредириниӊ программазында фонетика, лексика, сөс чогаадылгазы, грамматика (морфология, синтаксис) дугайында билиглер, шын бижиириниӊ болгаш бижик демдектерин шын салырыныӊ чаӊчылдарын, аас болгаш бижимел чугааныӊ чаӊчылдарын, стилистика элементилерин, дыл дугайында чамдык билиглерни киирген.
	Төрээн дылдыӊ школа курузунда теориялыг билиглерни (медээлерни) тыва дыл эртеминиӊ база амгы үеде дыл эртеминиӊ чедиишкиннерин барымдаалап тургускан.
	Төрээн дыл башкыларыныӊ ажылыныӊ кол уг-шии өөреникчилерни литературлуг дылдыӊ нормаларынга чаӊчыктырар, оларныӊ чугаазын, боданыр аргаларын сайзырадыры болур. Программада  өөредилге материалын быжыг шиӊгээттирери-биле катаптаашкынче  чугула кичээнгейни угландырган. Чылдыӊ эгезинде болгаш төнчүзүнде ону чорударынга тускай  шактар көрдүнген турар ужурлуг.
Программаныӊ кол негелдези – тыва дыл кичээлдеринге өөредилге болгаш кижизидилге ажылын чаӊгыс аай харылзаалыг чорудары.
Дыл – кижилерниӊ аразында харылзажырыныӊ чугула чепсээ, төрээн дылыныӊ байлак сөс курлавырлыын, ооӊ амыдыралга ужур-дузалыын практика кырында көргүзери.
Өөреникчилерниӊ билиглерни быжыг, медерелдиг шиӊгээдип алырын чедип алыры, төрээн чугаазын сайзырадыры: чаа сөстерни, фразеологизмнерни, дылдыӊ уран чечен аргаларын шиӊгээттирери, сөстүӊ утказын көжүрүп ажыглаарынга  мергежидери, сеткил-сагышты, бодалды, минниишкинни илередир дылды чедимчелиг  ажыглаарынга чаӊчыктырары.
Практиктиг угланыышкынын күштелдирери - шын бижилгениӊ чаӊчылдарын чедип алыры, дүрүмнерни чижектер-биле бадыткап, ажыглап  билири. Сөс-биле ажылче кичээнгейни салыры: сөстерни тема аайы-биле тускай лексиктиг бөлүктерге  чарары, олар-биле сөс каттыжыышкыннары,               домактар тургузары, тывылган төөгүзүн сайгарары, янзы-бүрү словарьлар-биле ажылдаары. Чараштыр бижилгеже, сөстерниӊ, домактарныӊ грамматиктиг сайгарылгаларынче болгаш мөзү-шынарыныӊ кижизидилгезинче  кичээнгей салыры.
5-11 класстарга тыва дыл өөредириниӊ программазын боттандырарынга ажыглаар  чугула  методтар, технологиялар. По организационным формам - образовательная технология: 1. Классно-урочная система; 2. Технология индивидуального обучения; 3. Технология индивидуализации обучения; 4. Технология группового обучения. По преобладающему (доминирующему методу) -технологии личностно-ориентированного обучения: 5. Технология проблемного обучения; 6. Технология развивающего обучения; 7. Технология обучения в диалоге; 8. Игровые технологии; 9. Технология «Портфолио». По типу управления познавательной деятельностью: 10. Технология сотрудничества; 11. Информационно-коммуникационные технологии; 12. Исследовательская технология; 13. Проектная технология; 14. Здоровьесберегающие технологии; 15. Дистанционные технологии.
Тыва дыл кичээлдеринге чүүл-бүрү методиктиг аргаларны, көргүзүг материалдарын, техниктиг херекселдерни, аудио, видео, медиа, ИКТ-ни ажыглаары чугула. Орус, даштыкы, тыва чурукчуларныӊ сюжеттиг чуруктарын ажыглаары. Сөс курлавырларын байыдар, аас болгаш бижимел чугаазын идепкейжидер, эстетиктиг кижизидилгезинче кичээнгейлиг болур. Методиктиг удуртулгалар, чаа дузаламчы, чаа технологиялар-биле ажылдаар. Чедиишкинниг ажылдыӊ бир барымдаазы - өөреникчиниӊ кадыкшылын, культуразын камгалаары, амыдыралга боду чогаадыкчы туруштуг болурун, назы-харын, хууда онзагай талаларын барымдаалап кижизидери шынарлыг болур. Школаныӊ Уставынга болгаш Лицензиязынга, ада-иелерниӊ күзел-негелдеринге, башкыныӊ профессионал мергежилинге дүүштүр өөредилге-кижизидилге ажылы дараазында Өөредилге программаларынга даянган:
- ниити өөредилгениӊ эге ниити программазы (общеобразовательной программы начального общего образования (УМК «Школа России»));
- ниити билигниӊ программазы («Чаа школа», ФГОС) (общеобразовательной программы («Новая школа», ФГОС)); 
[bookmark: _GoBack]	Бүгү номнар вариантылыг өөредилгениӊ бот тускайлаӊ идепкейлиг (личностно-деятельный), психологтуг, дидактиктиг, методиктиг  чаӊгыс аай  негелдеге дүүштүр сайзырадырынга таарыштырган болгаш ТР-ныӊ Өөредилге яамызынга деткээн. Ол номнарны ада-ие шилиир эргелиг.
5-11 класстарга тыва дыл эртеминге хыналда ажылдарныӊ үнелели. Хыналда ажылдарныӊ сөзүглелдери амгы үениӊ негелделеринге, амыдыралчы дуржулгага барымдаалаан кижизидикчи уткалыг болуру чугула. Олар уругларныӊ назы-харынга, өөренген темаларынга, амыдыралчы чижектерге дүүшкек болуру албан. Хевирлерин башкы ыяап-ла уругларныӊ билииниӊ, кадыкшылыныӊ, өөренген темаларыныӊ аайы-биле таарыштыр шилип алыр.
